
ԱՄՓՈՓԱԹԵՐԹ
«ՀԱՏԱԿԱԳԾԵՐԻ ՁԵՎԵՐԸ, ՀԱՏԱԿԱԳԾԵՐԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ ԵՎ ՀԱՏԱԿԱԳԾԵՐԻ ՆԵՐԿԱՅԱՑՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ կրթության, գիտության, մշակույթի և սպորտի նախարարություն
	19.03.2025 թ.

	
	N 01/20-1/8020-2025

	   Հայտնում եմ, որ «Հատակագծերի ձևերը, հատակագծերին ներկայացվող պահանջները և հատակագծերի ներկայացման կարգը սահմանելու մասին» ՀՀ կառավարության որոշման նախագծի վերաբերյալ ՀՀ ԿԳՄՍ նախարարությունը դիտողություններ և առաջարկություններ չունի:
	Ընդունվել է։

	1. ՀՀ էկոնոմիկայի նախարարություն
	20.03.2025 թ.

	
	N 01/6034-2025

	  Ի պատասխան Ձեր 2025 թվականի մարտի 11-ի թիվ ՍԹ/4714-2025 գրության՝ «Հատակագծերի ձևերը, հատակագծերին ներկայացվող պահանջները և հատակագծերի ներկայացման կարգը սահմանելու մասին» ՀՀ կառավարության որոշման նախագծի վերաբերյալ, հայտնում ենք, որ ՀՀ էկոնոմիկայի նախարարության կողմից դիտողություններ և առաջարկություններ չկան:
	Ընդունվել է։

	1. ՀՀ պաշտպանության նախարարություն
	18.03.2025 թ.

	
	N ՊՆ/510/3132-2025 

	   1. 21-րդ կետի 5-րդ ենթակետում առաջարկում ենք կամ հեռացնել թվերի վերևում նշված ստորակետները կամ փոխարինել՝ կետերով,
	Ընդունվել է:
Նախագծում կատարվել է համապատասխան փոփոխություն:

	   2. 35-րդ կետում անհրաժեշտ է հստակեցնել արդյոք տարածքի (սենյակի) մակերեսը հաշվարկելիս հիմնական պատի դռան մակերեսը (մուտքի դռան, բաց պատշգամբի և հիմնական պատի միջև եղած տարածքը) ներառվում է, թե ոչ:	
	Չի ընդունվել:
Նախագծի 35-րդ կետով հստակեցված է շինությունների մակերեսներում չներառվող տարածքները:

	   Միաժամանակ, առաջարկվում է նախագծի կարգավորման շրջանակներում նախատեսել շինությունների բնութագրի ձևանմուշը, հողամասի նպատակային նշանակության փոփոխման, ինչպես նաև իրավիճակային հատակագծերի/սխեմաների ձևանմուշները և ներկայացվող պահանջները, բազմաբնակարան կամ ստորաբաժանված շինությունում բնակարանին կամ ոչ բնակելի տարածքին կից ինքնակամ իրականացված կառույցների հատակագծի ձևանմուշը, ինչպես նաև հստակեցնել բաց պատշգամբի ճաղավանդակի առկայության պարագայում չափագրումն իրականացվում է ներքին չափերով, թե հարթակի մակերեսով:
	Չի ընդունվել:
   Շինությունների քանակական և որակական տվյալները լրացվում են չափագրողների առցանց գրասենյակում, որի արդյունքում ինքնաշխատ եղանակով կազմվում է շինությունների բնութագիր:
   Միաժամանակ Նախագծով սահմանված օրինակելի ձևերը չեն սահմանափակում տարբեր նպատակներով կազմվող շինությունների և հողամասերի հատակագծերի և սխեմաների կազմմանը: 

	1. ՀՀ քաղաքաշինության կոմիտե
	24.03.2025 թ.

	
	   N 01/18.1/4184-2025

	   «Հատակագծերի ձևերը, հատակագծերին ներկայացվող պահանջները և հատակագծերի ներկայացման կարգը սահմանելու մասին» ՀՀ կառավարության որոշման նախագծի (ստորև՝ Նախագիծ կամ Կարգ) վերաբերյալ ներկայացվում են հետևյալ նկատառումները․
Նախագծի լիազորող նորմ է դիտարկվում «Գեոդեզիական և քարտեզագրական գործունեության մասին» օրենքի 16․2-րդ հոդվածի 1-ին մասի 8-րդ կետը, որով նորմատիվ իրավական ակտն ընդունող մարմինը ՀՀ կառավարությունն է, միևնույն ժամանակ քննարկվող հասարակական հարաբերությունները կարգավորված են նաև «Գույքի նկատմամբ իրավունքների պետական գրանցման մասին» օրենքի 25-րդ հոդվածի 4-րդ մասով առ այն, որ  հատակագծերի ձևերը, հատակագծերին ներկայացվող պահանջները և հատակագծերի ներկայացման կարգը սահմանում է անշարժ գույքի պետական ռեգիստրի ղեկավարը:
Այսինքն՝ առկա է իրավական կոլիզիա նորմատիվ իրավական ակտն ընդունող սուբյեկտի և ձևի վերաբերյալ և այն ընդունվելու պարագայում գործելու է «Նորմատիվ իրավական ակտերի մասին» օրենքի 40-րդ հոդվածի 1-ին մասի 3-րդ կետի կանոնը, քանի որ «Գեոդեզիական և քարտեզագրական գործունեության մասին» օրենքի 16․2-րդ հոդվածի 1-ին մասի 8-րդ կետի նորմն ավելի ուշ է ուժի մեջ մտել։
   Միևնույն ժամանակ՝ հնարավոր է վերոգրյալ կանոնը չգործի միանշանակ կերպով, քանի որ Նախագծով առաջարկվում են նաև գործող՝ Կադաստրի կոմիտեի ղեկավարի 2021 թվականի ապրիլի 8-ի «Հողամասի և շինության հատակագծերի ձևերը, հատակագծերին ներկայացվող պահանջները և հատակագծերի ներկայացման կարգը սահմանելու և ՀՀ կառավարությանն առընթեր անշարժ գույքի կադաստրի պետական կոմիտեի 2011 թվականի հոկտեմբերի 20-ի N 283-Ն ու N 284-Ն հրամաններն ուժը կորցրած ճանաչելու մասին» N 75-Ն հրամանով առկա ֆիզիկական և իրավաբանական անձանց համար առավել բարենպաստ պայմաններից տարբերվող պայմաններ (որպես օրինակ՝ հատակագծերի կազմման և թողարկման ժամկետներ), ուստի առաջարկվում է հետագայում նախաձեռնել նաև օրենսդրական փոփոխություններ։
	Չի ընդունվել:
  Հիմք ընդունելով «Նորմատիվ իրավական ակտերի մասին» օրենքի 40-րդ հոդվածի 1-ին մասի 3-րդ կետը։

























Ընդունվել է ի գիտություն:

	   Կարգի 9-րդ կետի համաձայն՝ հողամասերի և դրանց վրա ամրակայված շինությունների որակական հաշվառումն իրականացվում է հողամասի նպատակային և գործառնական նշանակության (հողատեսքերի), շինությունների նպատակային, գործառնական նշանակության, կառուցման տարեթվի, արտաքին հարդարման, ավարտվածության աստիճանի, շինանյութի տեսակի (պատերի, միջհարկային ծածկի, տանիքի) և այլ բնույթի որակական տվյալների հավաքագրման միջոցով, ուստի առաջարկվում է հաստատել նաև շինությունների բնութագիրը նախատեսող ձևաթուղթը։
	Չի ընդունվել:
   Նախագծի 40-րդ կետով սահմանված է, որ շինությունների քանակական և որակական տվյալները լրացվում են չափագրողների առցանց գրասենյակում, որի արդյունքում ինքնաշխատ եղանակով կազմվում է շինությունների բնութագիր:

	   Կարգի 12-րդ կետում առաջարկվում է «հանութագրումից հետո» բառերը փոխարինել «հանութագրման ընթացքում» բառերով, քանի որ հանութագրումը Կարգով իսկ նախատեսված եզրույթի մեկնաբանմամբ ենթադրում է գործողություններ և՛ բնության մեջ, և՛ գրասենյակային։
	Չի ընդունվել:
   Հողամասի հանութագրումը տեղանքում գծային և անկյունային չափումների ամբողջություն է, որի մշակման արդյունքում ստանում են հողամասի հատակագիծ, որոշում են բնության մեջ գտնվող կետերի կոորդինատները, հետևաբար հողամասում գտնվող շինությունները հողամասի հատակագծում գծագրվում են հողամասի հանութագրումից հետո, այլ ոչ թե ընթացքում։ 

	   Կարգի 24-րդ կետում առաջարկվում է համանման կարգավորման նպատակով բազմաբնակարան բնակելի շենքերի չափագրման կանոնին դասել նաև ստորաբաժանված շենքերի չափագրման ձևը։
	Ընդունվել է:
   Նախագծի 24-րդ կետում կատարվել է համապատասխան փոփոխություններ և լրացումներ:

	1. ՀՀ տարածքային կառավարման և ենթակառուցվածքների նախարարություն
	24.03.2025 թ.

	
	N ԴԽ/14.1/9823-2025

	Նախագծով չեն կարգավորվում ինժեներական ենթակառուցվածքների (գծային կառույցներ) պետական գրանցման համար անհրաժեշտ հատակագծերի ձևերը, հատակագծերին ներկայացվող պահանջները և հատակագծերի ներկայացման կարգը:
   Հաշվի առնելով ինժեներական ենթակառուցվածքների առանձնահատկությունները՝ առաջարկում ենք նախագծում առանձին բաժնով սահմանել դրանց առնչվող կարգավորումները: 
   Միաժամանակ տեղեկացնում ենք, որ Երևանի քաղաքապետարանից տեղեկատվություն չենք ստացել, այն ստանալուց հետո կներկայացնենք լրացուցիչ:
	Չի ընդունվել:
   Նախագծի 11-րդ կետվ սահմաված է, որ ենթակառուցվածքների օբյեկտները (գազամատակարարման, ջրամատակարարման, կոյուղատար և այլ նշանակության խողովակաշարերի ստորգետնյա, վերգետնյա և օդային ուղիներ, էլեկտրամատակարարման, կապի մալուխային գծեր, ավտոմոբիլային և երկաթուղային ճանապարհներ ու այլ ենթակառուցվածքների հաղորդակցության գծեր, դրանց հենասյուներ, հորեր, կից այլ շինություններ), դրանց կառուցման և սպասարկման համար հատկացված հողամասերը շրջադարձային (բեկման) կետերի կոորդինատներով արտացոլվում են հողամասի հատակագծում, իսկ դրանց կազմում գտնվող շինությունները` շինությունների հատակագծում:


	1. ՀՀ Լոռու մարզպետարան
	19.03.2025 թ.

	   Քննարկումների արդյունքում պարզվել է, որ ՀՀ կառավարության որոշման նախագծի համար հիմք է ընդունվել Կադաստրի կոմիտեի ղեկավարի 2021 թվականի ապրիլի 8-ի «Հողամասի և շինության հատակագծերի ձևերը, հատակագծերին ներկայացվող պահանջները և հատակագծերի ներկայացման կարգը սահմանելու և ՀՀ կառավարությանն առընթեր անշարժ գույքի կադաստրի պետական կոմիտեի 2011 թվականի հոկտեմբերի 20-ի N 283-Ն ու N 284-Ն հրամաններն ուժը կորցրած ճանաչելու մասին» N 75-Ն հրամանը, սակայն պարզաբանման և հստակեցման կարիք ունեցող դրույթները մնացել են նույնությամբ։
   Մասնավորապես, կարգի 2-րդ՝ Հողամասի հանութագրում, հողամասի հատակագծի ձևը և հատակագծին ներկայացվող պահանջները բաժնի 11-րդ կետով նախատեսվում է սահմանել՝ Ենթակառուցվածքների օբյեկտները (գազամատակարարման, ջրամատակարարման, կոյուղատար և այլ նշանակության խողովակաշարերի ստորգետնյա, վերգետնյա և օդային ուղիներ, էլեկտրամատակարարման, կապի մալուխային գծեր, ավտոմոբիլային և երկաթուղային ճանապարհներ ու այլ ենթակառուցվածքների հաղորդակցության գծեր, դրանց հենասյուներ, հորեր, կից այլ շինություններ), դրանց կառուցման և սպասարկման համար հատկացված հողամասերը շրջադարձային (բեկման) կետերի կոորդինատներով արտացոլվում են հողամասի հատակագծում, իսկ դրանց կազմում գտնվող շինությունները` շինությունների հատակագծում: 
  Տվյալ կետով հստակեցված չեն գազատարների, ջրամատակարարման ցանցերի, կոյուղագծերի և էլեկտրամատակարարման կամ փողոցային լուսավորության ցանցի համար կազմվող հատակագծերին ներկայացվող պահանջները, մասնավորապես հողամասի հատակագում պետք է նշվեն խողովակաշարերը հենասյուներով, թե միայն խողովակաշարերը կամ միայն հենասյուները։ Նույնը վերաբերում է նաև էլեկտրամատակարարման և լուսավորության ցանցերին։ 
   Հատկանշական է, որ գազատարների, ջրամատակարարման ցանցերի, կոյուղագծերի և էլեկտրամատակարարման կամ փողոցային լուսավորության ցանցի համար կազմվող հատակագծերում հողամասի նպատակային և գործառնական նշանակությունը նշելուց և դա որպես հողին ամրացված անշարժ գույք այլ ոչ թե որպես ենթակառուցվածք պետական գրանցման ներկայացնելուց հետո, գրանցում իրականացնող մարմինը չի կարող կատարել պետական գրանցում, քանի որ հողամասերը պետք է լինեն  էներգետիկայի, կապի, տրանսպորտի, կոմունալ ենթակառուցվածքների օբյեկտների հողերի նպատակային նշանակության, ինչը գործնականում կիրառելը գրեթե անհնար է և ոչ իրատեսական։
   Ելնելով վերը նշվածից առաջարկում եմ հաստատել ենթակառուցվածքների օբյեկտների՝ գազամատակարարման, ջրամատակարարման, կոյուղատար և այլ նշանակության խողովակաշարերի ստորգետնյա, վերգետնյա և օդային ուղիների, էլեկտրամատակարարման, կապի մալուխային գծերի, ավտոմոբիլային և երկաթուղային ճանապարհների ու այլ ենթակառուցվածքների հաղորդակցության գծերի, դրանց հենասյուների, հորերի կից այլ շինությունների, հատակագծերի օրինակելի ձևերը, հաշվի առնելով որ դրանք ենթակառուցվածք են և հետագայում պետական գրանցում կատարելու ժամանակ խոչընդոտներ չեն ստեղծվի։
	





































Չի ընդունվել:
Նախագծով արդեն իսկ սահմանված են շինությունների և հողամասերի հատակագծերի օրինակելի ձևերը:

	   Կարգի 16-րդ կետում նշված է, որ չափագրվում են քարե, բետոնե պարիսպների երկարությունը, լայնությունը և բարձրությունը: Այդ պարիսպները հողամասի հատակագծում նշվում են պարիսպի հաստությամբ չընդհատվող գծերով։ Անդրադարձ չկա մետաղական ցանկապատներին։    Ուստի առաջարկում եմ կետը շարադրել հետևյալ բովանդակությամբ՝ չափագրվում են քարե, բետոնե պարիսպների երկարությունը, լայնությունը և բարձրությունը: Այդ պարիսպները հողամասի հատակագծում նշվում են պարիսպի հաստությամբ չընդհատվող գծերով, իսկ մետաղական ցանկապատերի համար լիցենզավորված չափագրողի կողմից տրվում է եզրակացություն ցանկապատի առկայության մասին։
	Չի ընդունվել:
   Նախագծի 16-րդ կետվ սահմանված է, որ չափագրվում են քարե, բետոնե պարիսպների երկարությունը, լայնությունը և բարձրությունը: Այդ պարիսպները հողամասի հատակագծում նշվում են պարսպի հաստությամբ չընդհատվող գծերով։
   Միևնույն ժամանակ հայտնում ենք, որ մետաղական ցանկապատերի հաշվառում չի իրականացվում:

	   Նախագծի 26-րդ կետով սահմանված է, որ ներքին հորիզոնական չափագրումները կատարվում են շինությունների հատակից 1.20 բարձրությամբ, իսկ 1.20 մետրից պակաս բարձրություն ունեցող շինությունները (տարածքները, դրանցում առկա խորշերը) չեն չափագրվում՝ բացառությամբ հարթակների, հիմքերի, պարիսպների և այլ բարելավումների։ Չափագրվող շինության յուրաքանչյուր տարածք համարակալվում է, որի վրա նշվում են առկա դռների ու պատուհանների տեղադրությունները: Արտաքին և կրող պատերի վրա ինքնակամ բացված պատուհանները և դռները նշագծվում (շտրիխապատվում) են: Հաճախ նոր կառուցվող շինությունների դեպքում, որոնք ունենում են բավականաչափ բարձրություն, պատուհանները տեղադրվում են 1.20 մետրից բարձր կամ հաճախ առաստաղի ներքևի հատվածում, լուսավորություն ապահովելու համար շինության նախագծով նախատեսվում և տեղադրվում է նեղ վերնափեղկ /վերնապատուհան/, որոնք չափագրման փաստաթղթերում չնշելու դեպքում նախագծի հետ առաջանում է անհամապատասխանություն։ 
   Ուստի առաջարկում եմ կետը շարադրել հետևյալ բովանդակությամբ՝ Ներքին հորիզոնական չափագրումները կատարվում են շինությունների հատակից 1.20 բարձրությամբ իսկ 1.20 մետրից պակաս բարձրություն ունեցող շինությունները (տարածքները, դրանցում առկա խորշերը) չեն չափագրվում՝ բացառությամբ հարթակների, հիմքերի, պարիսպների և այլ բարելավումների։ Չափագրվող շինության յուրաքանչյուր տարածք համարակալվում է, որի վրա նշվում են առկա դռների ու պատուհանների տեղադրությունները: 1.20 մետրից ավելի բարձրություն ունեցող վերնափեղկի /վերնապատուհանի/ համար լիցենզավորված չափագրողի կողմից տրվում է եզրակացություն՝ դրանք 1.20 մետրից ավելի բարձրություն ունենալու վերաբերյալ։
	Մասամբ է ընդունվել:
Նախագծի 26-րդ կետում կատարվել է համապատասխան լրացում:
Միևնույն ժամանակ Նախագծի 24-րդ կետը լրամշակվել է:

	   Նախագծի 38-րդ կետի 8-րդ ենթակետում նշված է՝ յուրաքանչյուր հարկի գծագրի վրա նշվում է առկա դռների, պատուհանների, վիտրաժների, բաց պատշգամբների տեղադրությունը: Տարածքների ներքին չափագրման ժամանակ նշվում են նաև աստիճանավանդակները և որմնախորշերը։ Տվյալ դեպքում չի հստակեցվում աստիճանավանդակների նշման և մակերեսի հաշվարկման առանձնահատկությունները։ 
   Ուստի առաջարկում եմ 38-րդ կետի 8-րդ ենթակետից հետո ավելացնել    8.1) Չափագրված աստիճանահարթակները հատակագծերի վրա նշվում են ներքևի հարկի տվյալ սենյակում/հատվածում/, սակայն դրանց մակերեսը չի ներառվում տվյալ սենյակի /հատվածի/ մակերեսի մեջ։
	Չի ընդունվել:
Մակերեսները որոշվում են յուրաքանչյուր հարկի համար առանձին՝ կախված աստիճանահարթակի ձևից:

	1. ՀՀ ֆինանսների նախարարություն
	26.03.2025 թ.

	
	N 01/11-1/6825-2025

	   ՀՀ ֆինանսների նախարարությունն ուսումնասիրել է «Հատակագծերի ձևերը, հատակագծերին ներկայացվող պահանջները և հատակագծերի ներկայացման կարգը սահմանելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:
	Ընդունվել է։

	1. ՀՀ վարչապետի աշխատակազմի տեսչական մարմինների աշխատանքների համակարգման գրասենյակ
	01.04.2025 թ.

	
	N //10480-2025

	1.	Նախագծի 1-ին կետի 7-րդ ենթակետում «հողամասի» բառից հետո լրացնել «հանութագրման» բառով,
	Ընդունվել է։
   1-ին, 2-րդ և 3-րդ կետերով առաջարկված «չափագրում» բառի փոխարինումը «հանութագրում» բառով ընդունելի է, քանզի սույն նախագծում «հողամասի չափագրում» եզրույթ սահմանված չէ։
2-րդ կետը առաջարկում եմ քննարկել աշխատանքային կարգով։

	   2.	Կառավարության 2011 թվականի սեպտեմբերի 29-ի «Հայաստանի Հանրապետության տարածքում քարտեզագրության, գեոդեզիայի, չափագրման (հաշվառման) և հողաշինարարության աշխատանքների իրականացմանը ներկայացվող պարտադիր պահանջները սահմանելու մասին» N 1441-Ն որոշման հավելված 1-ի 4-րդ կետի 5-րդ ենթակետի համաձայն՝ քարտեզագրության, գեոդեզիայի, չափագրման (հաշվառման) և հողաշինարարության գործունեություն իրականացնելու իրավունք ունեցող անձը պարտավոր է պատվիրված յուրաքանչյուր միավոր անշարժ գույքի նկատմամբ (բացառությամբ բազմաբնակարան բնակելի շենքերի ծավալում տեղակայված անշարժ գույքերի միավորների) իրականացվող աշխատանքների համար կոմիտեի համակարգից ձեռք բերել անհրաժեշտ ելակետային տվյալներ գեոդեզիական ցանցի կետերի մասին կամ տվյալ համայնքի կադաստրային քարտեզից հատված։ 
Վերոգրյալի հիմնավորմամբ առաջարկում եմ Նախագածի 2-րդ կետը շարադրել հետևյալ տրամաբանությամբ․ հողամասը հանութագրում, շինությունը չափագրում և դրանց հատակագծերը կազմում է որակավորում ունեցող անձը, որն իրավունք ունի այդ նպատակով պատվիրատուից պահանջելու կատարվող աշխատանքներին վերաբերող անհրաժեշտ նյութերը, ինչպես նաև պարտավոր է օրենսդրությամբ սահմանված կարգով Կոմիտեի համակարգից ստանալ անհրաժեշտ տեղեկատվություն հետևյալ կերպ՝ պատվիրված յուրաքանչյուր միավոր անշարժ գույքի նկատմամբ (բացառությամբ բազմաբնակարան բնակելի շենքերի ծավալում տեղակայված անշարժ գույքերի միավորների) իրականացվող աշխատանքների համար կոմիտեի համակարգից ձեռք բերել անհրաժեշտ ելակետային տվյալներ գեոդեզիական ցանցի կետերի մասին կամ տվյալ համայնքի կադաստրային քարտեզից հատված համապատասխան դիմում ներկայացնելով և «Գույքի նկատմամբ իրավունքների պետական գրանցման մասին» օրենքի 73-րդ, «Տարածական տվյալների մասին» օրենքի 19-րդ հոդվածներով սահմանված վճարները կատարելով՝ ոչ ուշ, քան հանութագրում իրականացնելու ամսաթիվը: Գեոդեզիական ցանցի կետերի կոորդինատները կամ տվյալ համայնքի կադաստրային քարտեզից հատվածը տրամադրվում են WGS-84 (ՎԻ ՋԻ ԷՍ-84) (ARMREF 02) ազգային գեոդեզիական կոորդինատային համակարգով՝ վեկտորային ձևաչափերով:
	Ընդունվել է մասնակի:
Նախագծի 2-րդ կետում կատարվել են համապատասխան փոփոխություններ:


	3.	Հանութագրման արդյունքում կադաստրային քարտեզում արդեն իսկ հայտնաբերված սխալների կադաստրային քարտեզում անշարժ գույքի (հողամասի) միավորների սխալներ ուղղումը չպետք է լինի պատվիրատուի հայեցողությունը կամ պահանջը, ուստի Նախագծով անհրաժեշտ է սահմանել պարտականություն՝ որակավորում ունեցող անձի կողմից տրված մասնագիտական եզրակացության հիման վրա կադաստրային քարտեզում առկա սխալների վերացմանը ուղղված գործողությունների մասով՝ հետագայում հայտնաբերված և չուղղված կադաստրային քարտեզի սխալի հետևանքով քաղաքաշինական գործունեության մասնակիցների համար բացասական հետևանքների առաջացումը կանխելու նպատակով, ուստի Նախագծի 12-րդ կետի վերջին նախադասությունն առաջարկում եմ շարադրել հետևյալ խմբագրությամբ՝
   «Եթե իրավունքի պետական գրանցման վկայականում առկա շինությունը (շինությունները) քարտեզում տեղադրվել է (են) սխալ դիրքով, ապա անհրաժեշտ է կատարել շինության (շինությունների) տեղադիրքի ուղղում:»։
	Չի ընդունվել:
Դիտարկմամբ նշված իրավահարաբերությունները կարգավորվում են ՀՀ կառավարության 2021 թվականի ապրիլի  29-ի N 698-Ն որոշմամբ:


	   4.	Նախագծի 22-րդ կետը առաջարկում եմ շարադրել հետևյալ խմբագրությամբ՝ 
   «22. Հողամասի հատակագծի բոլոր էջերի ներքևի աջ մասում լրացվում է որակավորում ունեցող անձի անուն-ազգանունը, որակավորման վկայականի համարը, անհատ ձեռնակատիրոջ կամ իրավաբանական անձի անվանումը, ՀՎՀՀ-ն, հանութագրման օրը, հատակագծի թողարկման օրը, և այն ստորագրվում ու հաստատվում է անհատ ձեռնակրատիրոջ կամ իրավաբանական անձի և որակավորում ունեցող անձի կողմից, ընդ որում հանութագրման և հատակագծի թողարկման օրերի միջակայքը չի կարող գերազանցել մեկ ամիսը:»։
	Ընդունվել է մասնակի:
Նախագծի 22-րդ կետում կատարվել է համապատասխան փոփոխություններ:


	   5. Ձև 1 հողամասի հատակագծի և Ձև 2 հողամասի բաժանման /միավորման/ սխեմայի ներքևի աջ մասում գրառված «չափագրության» բառը փոխարինել «հանութագրման» բառով։
	Ընդունվել է:
Նախագծով հաստատվող հավելվածով ներկայացված Ձև 1-ում և Ձև 2-ում կատարվել են համապատասխան փոփոխություններ:

	1. ՀՀ արդարադատության նախարարություն
	12.05.2025 թ.

	
	N /27.3/20276-2025

	ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

1. Նախագծի 1-ին կետից և Նախագծով հաստատված կարգի (այսուհետ՝ Կարգ) վերնագրից «հողամասի և շինության» բառերն անհրաժեշտ է հանել՝ նկատի ունենալով Նախագծի վերնագիրը, ինչպես նաև Նախագծի նախաբանում հղում կատարված լիազորող նորմը:
	
Ընդունվել է:
   Նախագծում կատարվել են համապատասխան փոփոխություններ: 

	2. Կարգի 2-րդ կետի համաձայն՝ հողամասը հանութագրում, շինությունը չափագրում և դրանց հատակագծերը կազմում է որակավորում ունեցող անձը, որն իրավունք ունի այդ նպատակով պատվիրատուից պահանջելու կատարվող աշխատանքներին վերաբերող անհրաժեշտ նյութերը, ինչպես նաև պարտավոր է օրենսդրությամբ սահմանված կարգով Կոմիտեի համակարգից ստանալ անհրաժեշտ տեղեկատվություն հետևյալ կերպ՝ անշարժ գույքի վերաբերյալ անհրաժեշտ ելակետային տվյալները ձեռք են բերվում համապատասխան դիմում ներկայացնելու և «Գույքի նկատմամբ իրավունքների պետական գրանցման մասին» օրենքի 73-րդ, «Տարածական տվյալների մասին» օրենքի 19-րդ հոդվածներով սահմանված վճարները կատարելու դեպքում՝ ոչ ուշ, քան հատակագիծը թողարկելու ամսաթիվը: Անշարժ գույքի վերաբերյալ գեոդեզիական հիմնակետերի կոորդինատները կամ տվյալ համայնքի կադաստրային քարտեզի հատվածները տրամադրվում են WGS-84 (ՎԻ ՋԻ ԷՍ-84) (ARMREF 02) ազգային գեոդեզիական կոորդինատային համակարգով՝ վեկտորային ձևաչափերով:
Նշված կարգավորման մեջ կիրառված «անհրաժեշտ տեղեկատվություն» ձևակերպումն ունի հստակեցման կարիք, քանի որ պարզ չէ, թե ինչ տեղեկատվության մասին է խոսքը: Բացի այդ, անհրաժեշտ է հստակեցնել, թե անշարժ գույքի վերաբերյալ անհրաժեշտ ելակետային տվյալների ձեռք բերման համար համապատասխան դիմումն ինչ կարգով է ներկայացվում:
Միաժամանակ հայտնում ենք, որ նույն կետում անհրաժեշտ է հստակեցնել, թե անշարժ գույքի վերաբերյալ գեոդեզիական հիմնակետերի կոորդինատները կամ տվյալ համայնքի կադաստրային քարտեզի հատվածներն ինչ ժամկետում են տրամադրվում:
	
















Ընդունվել է:
   Նախագծում կատարվել են համապատասխան փոփոխություններ:



Չի ընդունվել:
   Անշարժ գույքի վերաբերյալ տեղեկատվության, այդ թվում՝ գեոդեզիական հիմնակետերի կոորդինատները կամ տվյալ համայնքի կադաստրային քարտեզի հատվածների տրամադրման ժամկետները սահմանված են «Տարածական տվյալների մասին» օրենքի 19-րդ հոդվածով և «Գույքի նկատմամբ իրավունքների պետական գրանցման մասին» օրենքի 74-րդ հոդվածներով:




	3. Կարգի 3-րդ կետում անհրաժեշտ է հստակեցնել, թե հողամասի հանութագրման, շինության չափագրման աշխատանքներն ավարտելուց հետո Կոմիտեի համակարգից ձեռք բերված տվյալները կամ պատճենը չափագրման փաթեթի հետ միասին ինչ ժամկետում են մուտքագրում e-cadastre.am կայքում տեղադրված առցանց չափագրման գրասենյակ, ինչպես նաև նույն կետում անհրաժեշտ է հստակեցնել, թե գեներացված չափագրման ծածկագիրն ինչ եղանակով է ներկայացվելու պատվիրատուին:
Միաժամանակ հայտնում ենք, որ սույն կետում կիրառվել է «տվյալները» ձևակերպումն, իսկ Կարգի 2-րդ կետում «տեղեկատվությունը» ձևակերպումն, ուստի հիմք ընդունելով «Նորմատիվ իրավական ակտերի մասին» օրենքի 15-րդ հոդվածի      2-րդ մասը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ, անհրաժեշտ է վերանոշյալ ձևակերպումները համապատասխանեցնել միմյանց:
4. Կարգի 2-րդ գլխի վերանգիրն է՝ հողամասի հանութագրում, հողամասի հատակագծի ձևը և հատակագծին ներկայացվող պահանջները, մինչդեռ նշված գլուխը պարունակում է միայն հողամասի հատակագծի ձևի և հատակագծին ներկայացվող պահանջների վերաբերյալ կարգավորումներ, ուստի հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 10-րդ մասը, համաձայն որի՝ նորմատիվ իրավական ակտի բաժիններն ու գլուխները համարակալվում են արաբական թվանշաններով: Բաժիններն ու գլուխները ունենում են վերնագրեր, որոնք պետք է համապատասխանեն դրանց բովանդակությանը: Գլուխների և բաժինների վերնագրերը գրվում են մեծատառերով, և վերնագրերի վերջում որևէ կետադրական նշան չի դրվում, անհրաժեշտ է Կարգի 2-րդ գլխի վերանգիրը և բովանդակությունը համապատասխանեցնել միմյանց: 
	Ընդունվել է:
   Նախագծում կատարվել է համապատասխան լրացում:















Ընդունվել է:
Նախագծում կատարվել է համապատասխան փոփոխություն:

	5. Կարգի 10-րդ կետի 1-ին ենթակետի համարակալումն առաջարկում ենք վերանայել՝ համարակալելով առանձին կետի տեսքով:
Նույն դիտարկումը վերաբերում է Կարգի 39-րդ կետի 1-ին ենթակետին:
	Ընդունվել է:
Նախագծում կատարվել են համապատասխան փոփոխություններ:

	6. Կարգի 14-րդ և 17-րդ կետերում կիրառվել են «նշագծվում (շտիրխապատվում)» ձևակերպումները, մինչդեռ 18-րդ կետում կիրառվում են «շտրիխապատվում» և «շտիրխապատումը» ձևակերպումները, ուստի նկատի ունենալով «Նորմատիվ իրավական ակտերի մասին» օրենքի 15-րդ հոդվածի 2-րդ մասն, անհրաժեշտ է նշված ձևակերպումները համապատասխանեցնել միմյանց:
	Ընդունվել է:
Նախագծում կատարվել են համապատասխան փոփոխություններ:

	7. Կարգի 17-րդ կետում անհրաժեշտ է հստակեցնել «այլ իրավունքներով» ձևակերպումը՝ իրավական որոշակիությունն ապահովելու նպատակով:
	Ընդունվել է:
   Նախագծում կատարվել են համապատասխան լրացումներ:

	8. Կարգի 21-րդ կետի 1-ին ենթակետով նշվել է, որ հողամասի հատակագծի կազմման համար պետք է լրացվեն և պահպանվեն հողամասի հատակագծի առաջին էջում՝ «Հողամասի հատակագիծ» գլխատառերով նշագրումից ներքևի մասի ձախ կողմում լրացվում է սեփականատիրոջ, իսկ գույքի նկատմամբ իրավունքի պետական գրանցում իրականացված չլինելու պարագայում՝ պատվիրատուի տվյալները (ֆիզիկական անձի անուն, ազգանուն կամ իրավաբանական անձի անվանում), մինչդեռ Կարգի Ձև 1-ում սեփականատիրոջ տվյալների լրացման դաշտը նախատեսված է Հողամասի հատակագիծ» գլխատառերով նշագրումից վերևի մասի ձախ կողմում, իսկ պատվիրատուի տվյալների լրացման համար դաշտը բացակայում է, ուստի անհրաժեշտ է այն լրացնել, հիմք ընդունելով սույն կարգավորումը:
Նույն դիտարկումը վերաբերում է Կարգի Ձև 2-ին, Ձև 3-ին և Ձև 4-ին:
	Ընդունվել է:
   Նախագծում կատարվել են համապատասխան լրացումներ:

	9. Կարգի 22-րդ կետում կիրառվում ենք «ԱՁ/ իրավաբանական անձի» ձևակերպումները, մինչդեռ Կարգին կից Ձև 1-ում կիրառվել է «Իրավաբանական անձ» ձևակերպումը, ուստի նշվածով պայմանավորված անհրաժեշտ է 22-րդ կետում կիրառված վերոնշյալ ձևակերպումները վերանայել:
	Ընդունվել է:
   Նախագծում կատարվել են համապատասխան լրացումներ:

	10. Կարգի 25-րդ կետում կիրառվել է «միջնորմերի հաստությունները» բառերը, մինչդեռ 23-րդ կետում նշվել է «միջնապատերի (միջնորմերի)» հաստությունները բառերը, ուստի նկատի ունենալով «Նորմատիվ իրավական ակտերի մասին» օրենքի 15-րդ հոդվածի 2-րդ մասն, անհրաժեշտ է նշված ձևակերպումները համապատասխանեցնել միմյանց:
	Ընդունվել է:
   Նախագծում կատարվել է համապատասխան լրացում:

	11. Կարգի 27-րդ, 28-րդ, 32-րդ, 33-րդ, 37-րդ թվերից հետո անհրաժեշտ է լրացնել «.» կետադրական նշանները, հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասը, համաձայն որի՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
	Ընդունվել է:
   Նախագծում կատարվել են համապատասխան լրացումներ:

	12. Կարգի 38-րդ կետի 7-րդ ենթակետում կիրառված «::» կետադրական նշանն անհրաժեշտ է փոխարինել «:» կետադրական նշանով:
	Ընդունվել է:
   Նախագծում կատարվել են համապատասխան փոփոխություններ:

	13. Կարգի վերևի աջ անկյունում անհրաժեշտ է լրացնել «ՀԱՎԵԼՎԱԾ» բառը, նկատի ունենալով Նախագծի 1-ին կետը:
	Չի ընդունվել:
   Կարգի վերևի աջ անկյունում առկա է «ՀՀ կառավարության 2025 թվականի _______-ի N -Ն որոշման Հավելված» ձևակերպումը:

	1. Երևանի քաղաքապետարան
	15.04.2025 թ.

	
	N 01/39298-25

	   Ձեր 2025 թվականի մարտի 14-ի N ԴԽ/14.1/8799-2025 գրությամբ ներկայացված «Հատակագծերի ձևերը, հատակագծերին ներկայացվող պահանջները և հատակագծերի ներկայացման կարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք, որ Նախագծի հավելվածի 22-րդ կետի համաձայն՝ հողամասի հատակագծի բոլոր էջերի ներքևի աջ մասում լրացվում է որակավորում ունեցող անձի անուն-ազգանունը, որակավորման վկայականի համարը, ԱՁ/իրավաբանական անձի անվանումը, ՀՎՀՀ-ն, չափագրման օրը, հատակագծի թողարկման օրը, և այն ստորագրվում ու հաստատվում է ԱՁ/իրավաբանական անձի և որակավորում ունեցող անձի կողմից, ընդ որում չափագրման և հատակագծի թողարկման օրերի միջակայքը չի կարող գերազանցել մեկ ամիսը:
   Առաջարկում ենք Նախագծի 22-րդ կետով նախատեսված տեղագրական հանույթի իրականացումից մինչև հատակագծի թողարկման համար սահմանված ժամկետը սահմանափակումը հանել, հաշվի առնելով, որ Երևանի քաղաքապետի լիազորությունների շրջանակներում՝ Երևանի քաղաքապետի որոշումների կայացման և դրանց հիման վրա հաղամասի հատակագծերի հաստատման համար պահանջվում են ավելի երկար ժամկետներ, որոնք հստակ սահմանվել չեն կարող:
	
Չի ընդունվել:
   Տեղագրական հանույթն արտացոլում է հողամասի տվյալ պահին փաստացի վիճակը։ Որքան երկար է ժամանակահատվածը հանութագրման և հատակագծի թողարկման միջև, այնքան մեծ է հավանականությունը, որ տվյալները կդառնան ոչ արդիական: Նախագծով սահմանված ժամկետն արդեն ներառում է ողջամիտ ժամանակային հնարավորություններ՝ ապահովելով իրավական որոշակիություն: Նշենք նաև, որ Նախագծով նշված ժամկետը վերաբերելի է հանութագրման և կազմման գործընթացին և չի առնչվում համայնքի ղեկավարի հաստատման գործընթացին: 

	1. Վարչապետի աշխատակազմ
	20.06.2025 թ.

	
	N 02/12.63/20176-2025

	ՏԵՍՉԱԿԱՆ ՄԱՐՄԻՆՆԵՐԻ ԱՇԽԱՏԱՆՔՆԵՐԻ ՀԱՄԱԿԱՐԳՄԱՆ ԳՐԱՍԵՆՅԱԿ
   Քննության առնելով «Հատակագծերի ձևերը, հատակագծերին ներկայացվող պահանջները և հատակագծերի ներկայացման կարգը սահմանելու մասին» Կառավարության որոշման նախագիծը (այսուհետ՝ Նախագիծ), հայտնում եմ, որ Նախագծի Հավելվածի Ձև 1–4-ում անհրաժեշտ է առանձին դաշտ նախատեսել նաև օգտագործված գեոդեզիական գործիքների տվյալները (սերիան) նշելու համար:
   Առաջարկությունը պայմանավորված է նրանով, որ տեսչական վերահսկողության ընթացքում գեոդեզիական գործիքների տվյալները հնարավորություն են տալու պարզել՝ արդյոք դրանք ստուգաչափված են և հաշվառված են եղել Կադաստրի կոմիտեում, ըստ այդմ ինչքանով են դրանցով ստացված տվյալները հավաստի։
	

Չի ընդունվել։
   Ներկայացված իրավական ակտի շրջանակներում որպես տվյալների հավաստիությունը հաստատող հիմք անհրաժեշտ է դիտարկել վերջնարդյունքները՝ հատակագծերի կազման ժամանակ կիրառված գեոդեզիական գործիքներից, ծրագրային միջոցներից և մեթոդական մոտեցումներից անկախ։ Ըստ անհրաժեշտության գեոդեզիական գործիքների ճշտության ստուգումը կարող է դիտարկվել այլ իրավակարգավորումների համատեքստում:

	ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ
   «Գեոդեզիական և քարտեզագրական գործունեության մասին» օրենքի 16․2-րդ հոդվածի 1-ին մասի 8-րդ կետի համաձայն՝  Կառավարությունը սահմանում է հատակագծերի ձևերը, հատակագծերին ներկայացվող պահանջները և հատակագծերի ներկայացման կարգը, որի պարագայում նախագծի հավելվածի 7-րդ և 8-րդ կետերով նախատեսված կարգավորումները դուրս են նախագծի կարգավորման առարկայի շրջանակներից:
	
Ընդունվել է։
   Նախագծի հավելվածի 7-րդ և 8-րդ կետերը հանվել են:

	ՏԱՐԱԾՔԱՅԻՆ ԶԱՐԳԱՑՄԱՆ ԵՎ ՇՐՋԱԿԱ ՄԻՋԱՎԱՅՐԻ ՀԱՐՑԵՐԻ ՎԱՐՉՈՒԹՅՈՒՆ
   1. Նախագծով հաստատվող կարգի (այսուհետ՝ Կարգ) 1-ին կետի 1-ին ենթակետով որպես հասկացություն սահմանվում է անշարժ գույքի կադաստրային հաշվառում, համաձայն որի՝ «անշարժ գույքի` հողամասերի և դրանց վրա ամրակայված շենքերի, շինությունների առկայության, նպատակային նշանակության, սեփականության, օգտագործման ձևերի, դրանց որակի ու քանակի, տեսքերի ու տեսակների վերաբերյալ տվյալների հավաքագրում» է: Սակայն, հարկ է նկատել, որ ներկայացված դրույթում բացակայում է անշարժ գույքի գործառնական նշանակության (հողատեսքի) վերաբերյալ նշումը, ինչը գտնում ենք, որ լրացուցիչ վերանայման կարիք ունի:
Միաժամանակ, հարկ է նշել, որ Կարգի 8-րդ կետով սահմանվում է, որ «Կադաստրային հաշվառման ենթակա են այն հողամասերը և դրանց վրա ամրակայված շինությունները, որոնք ենթակա են քանակական և որակական հաշվառման: (...) Հողամասերի և դրանց վրա ամրակայված շինությունների որակական հաշվառումն իրականացվում է հողամասի նպատակային և գործառնական նշանակության (հողատեսքերի), շինությունների նպատակային, գործառնական նշանակության, կառուցման տարեթվի, արտաքին հարդարման, ավարտվածության աստիճանի, շինանյութի տեսակի (պատերի, միջհարկային ծածկի, տանիքի) և այլ բնույթի որակական տվյալների հավաքագրման միջոցով»:
	

Ընդունվել է:
   Նախագծի հավելվածի 1-ին կետի 1-ին ենթակետը խմբագրվել է։ 

	   2. Կարգի 12-րդ կետով, ի թիվս այլնի, սահմանվում է, որ «Եթե գրանցված հողամասի սահմաններում առկա է նախկինում իրավունքի պետական գրանցում չստացած կամ իրավունքի պետական գրանցման վկայականում չարտացոլված շինություն, ապա պատվիրատուի պահանջով կարող է չափագրվել միայն տվյալ շինությունը, իսկ եթե այդ շինությունը կառուցվել է արդեն գրանցում ստացած շինությանը կից, և այն կրկին փոփոխությունների չի ենթարկվել, ապա պատվիրատուի պահանջով չափագրվում է միայն նոր շինությունը, որը սահմանված կարգով արտացոլվում է հողամասի հատակագծում: Եթե իրավունքի պետական գրանցման վկայականում առկա շինությունը քարտեզում տեղադրվել է սխալ դիրքով, ապա պատվիրատուի պահանջով չափագրվում և ուղղվում է միայն տեղադիրքը»։ Ներկայացված դրույթից նախ պարզ չէ, թե առանց համապատասխան աշխատանքներ կատարելու ի՞նչ մեխանիզմով է բացահայտվելու, որ հողամասում առկա շինությունը փոփոխության չի ենթարկվել, որի պարագայում այն պատվիրատուի պահանջով չի չափագրվելու: 
   Բացի այդ, գտնում ենք, որ պատվիրատուի կողմից համապատասխան իմպերատիվ պահանջի սահմանումը նույնպես լրացուցիչ վերանայման կարիք ունի, քանի որ պարզ չէ, թե տվյալ պարագայում այն ի՞նչ խնդիր է լուծում:
   Նույն դիտարկումները վերաբերվում են նաև Կարգի 32-րդ կետով  սահմանված շինությունների չափագրման գործընթացին:
	 Ընդունվել է։
   Նախագծում կատարվել են համապատասխան փոփոխություններ։

	   3. Կարգի 21-րդ կետի 6-րդ ենթակետի բ) պարբերության համաձայն՝ Հատակագծի ներքևի ձախ հատվածում նշվում են՝ հողամասի կադաստրային ծածկագիրը, եթե այդպիսին կա.»: Ներկայացված ոչ իմպերատիվ կարգավորումը գտնում ենք, որ լրացուցիչ պարզաբանման անհրաժեշտություն ունի, քանի որ պարզ չէ, թե արդյո՞ք հնարավոր է առանց հողամասի կադաստրային ծածկագրի իրականացնել համապատասխան աշխատանքներ:
	Ընդունվել է։
   Նախագծում կատարվել է համապատասխան փոփոխություն։


	   4. Կարգի 22-րդ կետով, ի թիվս այլնի, սահմանվում է, որ «(...) հանութագրման և հատակագծի կազմման օրերի միջակայքը չի կարող գերազանցել մեկ ամիսը»: Ներկայացված կարգավորման շրջանակներում գտնում ենք, որ նախ պարզաբանման անհրաժեշտություն ունի այն հանգամանքը, թե արդյո՞ք Կադաստրի կոմիտեի կողմից օրենսդրությամբ առկա են համապատասխան գործիքակազմ՝ պարզելու համար հանութագրման հստակ օրը: Բացի այդ, հանութագրման և հատակագծի կազմման միջակայքը առաջարկվող ժամկետի խախտման բացահայտման պարագայում Կադաստրի կոմիտեի կողմից ի՞նչ մեխանիզմներ են կիրառվելու:
	Մասամբ ընդունվել է։
   Նախագծում կատարվել է համապատասխան փոփոխություն՝ մեկ ամիսը փոխարինվել է երեք ամսով։
   Միաժամանակ հայտնում ենք, որ «Գեոդեզիական և քարտեզագրական գործունեության մասին» օրենքի 16.1-րդ հոդվածի 3-րդ մասի համաձայն՝ աշխատանքների որակի և տվյալների հավաստիության համար պատասխանատվություն են կրում բացառապես որակավորում ունեցող անձինք, իսկ նույն օրենքի 13-րդ հոդվածի 2-րդ մասի 1-ին կետի կարգավորումների համաձայն՝ գեոդեզիական և քարտեզագրական աշխատանքների ոլորտում վերահսկողություն իրականացնող տեսչական մարմնի խնդիրներից է նաև գեոդեզիական և քարտեզագրական գործունեության բոլոր սուբյեկտների կողմից գեոդեզիայի և քարտեզագրության բնագավառում իրավական ակտերի և նորմատիվատեխնիկական փաստաթղթերի պահանջների պահպանման վերահսկողությունը։ Ինչ վերաբերում է Կադաստրի կոմիտեի կողմից կիրառվող մեխանիզմներին, ապա անհրաժեշտ է ընդգծել, որ նույն օրենքի 16.2-րդ հոդվածով սահմանված են վերջիններիս որակավորման վկայականների կասեցման և դադարեցման հիմքերը։

	   5. Կարգի 26-րդ կետի համաձայն՝ «Չափագրվող շինության յուրաքանչյուր տարածք համարակալվում է, որի վրա նշվում են առկա դռների ու պատուհանների տեղադրությունները: Արտաքին և կրող պատերի վրա ինքնակամ բացված պատուհանները և դռները նշագծվում (շտրիխապատվում) են»: Գտնում ենք, որ լրացուցիչ պարզաբանման անհրաժեշտություն ունի հին շինությունների (շենքերի) դեպքում  ինքնակամ բացված պատուհանների և դռների բացահայտման հանգամանքը, քանի որ պարզ չէ, թե տվյալ պարագայում ի՞նչ մեխանիզմներ են կիրառվում չափագրման գործընթացում:
	Չի ընդունվել։
   Համեմատությունը կատարվում է ելակետային տվյալների կամ նոր ներկայացված իրավահաստատող փաստաթղթերի հիման վրա։ Նույն կանոնը կիրառվում է նաև հին շինությունների դեպքում։

	   6. Կարգի 36-րդ կետով սահմանվում է, որ «Չտեղադրված դռների՝ 1.5 մ և ավելի անցումների զբաղեցրած տարածքների մակերեսները ներառվում են սենյակի ներքին մակերեսների մեջ»։ Ներկայացված կարգավորումից պարզ է դառնում, որ տեղադրված դռների դեպքում նշված մակերեսները չեն ներառվում ներքին մակերեսների մեջ, ինչը գտնում ենք, որ լրացուցիչ պարզաբանման կարիք ունի, քանի որ տվյալ պարագայում անհավասար պայմաններ են ստեղծվում նախագծով նախատեսված և վերջինով չնախատեսված աշխատանքներ իրականացրած դեպքերում:
	Ընդունվել է։
   Նախագծում կատարվել է համապատասխան փոփոխություն։


	   7. Հարկ է նկատել, որ ներկայացված նախագիծը, ըստ էության, նույնաբովանդակ է Կադաստրի կոմիտեի ղեկավարի 08.04.2021թ-ի N 75-Ն հրամանի հետ, սակայն նշված հրամանով հաստատված կարգի 28-րդ կետով սահմանված է, որ «Շինության հատակագծում միջնորմների տվյալների փոփոխությունները, նախագծային կամ գրանցված տվյալների համեմատ, որպես ինքնակամ չեն նշվում»: Սակայն, նախագծում չներառելով նշված կարգավորումը, արդյո՞ք դիտարկվել է շինության հատակագծում միջնորմների տվյալների փոփոխությունները, նախագծային կամ գրանցված տվյալների համեմատ, որպես ինքնակամ նշվելու հանգամանքը:
	Ընդունվել է։
   Նախագծում կատարվել է համապատասխան լրացում։

	   8. Կարգի 39-րդ կետի համաձայն՝ «Շինությունների քանակական և որակական տվյալները լրացվում են չափագրողների առցանց գրասենյակում, որի արդյունքում ինքնաշխատ եղանակով կազմվում է շինությունների բնութագիր, որը ենթակա չէ հաստատման չափագրողի և իրավաբանական անձի կողմից»։ Ներկայացված դրույթից պարզ է դառնում, որ չափագրողը և իրավաբանական անձը տարբեր սուբյեկտներ են: Արդյունքում, գտնում ենք, որ լրացուցիչ հստակեցման կարիք ունի նշված պարագայում իրավաբանական անձի կարգավիճակը և վերջինիս մասնակցությունը համապատասխան գործընթացին: Եթե դիտարկվել է, որ իրավաբանական անձը պատվիրատուն է, ապա տվյալ դեպքում հատկանշական է Կարգի 1-ին կետի 7-րդ ենթակետով որպես պատվիրատու սահմանված հասկացությունը, որտեղ դիտարկվել է նաև ֆիզիկական անձին:
	Ընդունվել է։
   Նախագծում կատարվել է համապատասխան փոփոխություն։

	   9. Կարգի 40-րդ կետի 1-ին և 2-րդ ենթակետերով տրված են շինությունների նպատակային նշանակությունը և ավարտվածության աստիճանը կարգավորող իրավական ակտերի հղումներ: Մինչդեռ, պարզ չէ, թե նշված դեպքում շինությունների գործառնական նշանակությունը ի՞նչ կարգավորմամբ է իրականացվում: Ուստի, գտնում ենք, որ այն լրացուցիչ պարզաբանման կարիք ունի:
	Ընդունվել է։
   Նախագծում կատարվել է համապատասխան լրացում։

	   10. Կադաստրի կոմիտեի ղեկավարի վերոնշյալ հրամանով հաստատված կարգի 39-րդ կետի 4-րդ ենթակետով շինությունների հատակագիծը կազմելիս որպես պահանջ սահմանվում է, որ «Բազմաբնակարան շենքերում տեղակայված հասարակական, արտադրական շինությունների և բնակարանների պարագայում տրվում են նաև կառուցապատման մակերեսները։ Կառուցապատման մակերես է համարվում բնակարանի ներքին մակերեսի և ոչ կոնստրուկտիվ տարրերի (միջնորմերի մակերեսները պետք է ներառվեն կառուցապատման մակերեսների մեջ) գումարային մակերեսը։ Կառուցապատման մակերեսների մեջ չեն ներառվում արտաքին պատերը, օդատար ծխատար շախտաները»։ Հաշվի առնելով, որ ներկայացված կարգավորումը չի ներառվել նախագծում, գտնում ենք, որ լրացուցիչ պարզաբանման և հիմնավորման կարիք ունի շինությունների հատակագծում կառուցապատման մակերեսի չներառման հանգամանքը և պարզ չէ, թե գործնականում այն ի՞նչ խնդիր է լուծում:
	Ընդունվել է։
   Նախագծում կատարվել է համապատասխան լրացում։

	   11.  Նախագծով հաստատվող Ձև 3-ի (շինությունների հատակագիծ) և Ձև 4-ի (շինությունների բաժանման/միավորման/ սխեմա) մեջ ներառված է չափագրության և հատակագծի կազմման ամսաթվեր: Առաջարկում ենք վերանայել նշված ամսաթվերի ամրագրման նպատակահարմարության հարցը:
	Ընդունվել է։
   Նախագծում կատարվել են համապատասխան փոփոխություններ։ 

	   12. Նախագծի հիմնավորման մեջ կապը ռազմավարական փաստաթղթերի հետ նշվել է, որ «Նախագիծը բխում է ՀՀ կառավարության 2021 թվականի նոյեմբերի 18-ի N 1902-Լ որոշմամբ հաստատված N 1 հավելվածի «Կադաստրի կոմիտե» բաժնի 2-րդ կետի 2․3-րդ ենթակետով նախատեսված միջոցառման կատարմանն ուղղված աշխատանքներից»: Այս առումով անհրաժեշտ է առաջնորդվել Վարչապետի 19.12.2024թ-ի N 02/16.10/40655-2021 հանձնարարականի պահանջներով, համաձայն որի՝ Վարչապետի աշխատակազմ իրավական ակտերի նախագծեր ներկայացնելիս հիմնավորման մեջ կապը ռազմավարական փաստաթղթերի (Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ) հետ պետք է  լինի հստակ նկարագրված և հիմնավորված՝ բացառելով ընդհանրական հղումները (միայն փաստաթղթի վերնագրին, բաժնին, մասին կամ կետին հղում կատարելը բավարար չէ):
	Ընդունվել է։
   Նախագծի հիմնավորումները լրամշակվել են։

